
Urduña

herriz herriherriz herri

Parke bat eraikiko dute 
Urduñako harresiaren inguruan

Urduñako harresi-eremuan parke bat eraikitzeko proiektua aurkeztu berri dute. Hasierako 
diseinuan hiru elementu nagusi aurreikusi dituzte: eszenatoki bat, pasabide bat eta lorategi bat. 
Guztira 617.726,55 euroko aurrekontua aurreikusi dute lan horietarako.

Testua Aimar
Gutierrez Bidarte

Andra Mari parrokiaren eta hi-
riaren harresiaren arteko eremuan 
parke bat eraikitzeko proiektua jen-
darteratu zuen Urduñako Udalak 
azaroaren 16an Alondegian egin-
dako aurkezpenean. Udalak helbu-
ru hirukoitza jarri dio egitasmoari: 
Urduñako ondare historikoari eta 
arkitektonikoari balioa ematea eta 
hori kontserbatzea, hiritarren era-
bilerarako eta gozamenerako par-
ke bat sortzea udalerrian eta, azke-
nik, efektu dinamizatzaile bat sor-
tzea: soziokulturala, ekonomikoa 
eta turistikoa. 617.726,55 euroko au-
rrekontua aurreikusi dute lan ho-
rietarako.

Elementu arkitektonikoak
Atzoko aurkezpenean proiektua-

ren diseinuaz arduratu diren Iratxe 
Ibañez Garcia, Arkaitz Quincoces 
Biguri eta Daniel Luengas Carreño 
arkitektoek hartu zuten parte, eta 
harresi-eremuko parkean aurrei-
kusitako elementuak aletu zituz-
ten. Hasierako diseinuan hiru ele-
mentu nagusi aurreikusi dituzte: 
eszenatoki bat, pasabide bat eta lo-
rategi bat. "Elementu horiek ma-
terial nobleez eginak izango dira, 
batez ere, korten altzairua, hormi-
goia eta egurra, eta garaikideak, 

“Turistak 
erakartzeaz 
gain, herritarrei 
zerbitzu bat 
ematea da 
asmoa”

kontrastea eragiten dutenak baina 
harmonia ere sortzen dutenak", na-
barmendu zuen Iratxe Ibañezek.

Agertokiak orotariko jardue-
rak egiteko espazioa eskainiko 
du; beste askoren artean, kontzer-
tuak, dantza ikuskizunak, ezkon-
tzak edota desfileak zerrendatu zi-
tuzten. Agertokiak hainbat harmai-
la izango ditu, gabioiez eta zurezko 
eserlekuez osatuak.

Pasabideak Gorobeleko landa-
rediaz osatutako lorategi bat izan-
go du; eta, honen inguruan, ibilbi-
de didaktiko bat atonduko dute he-
rritarrek inguruko landare espe-
zie desberdinak ezagutu ditzaten. 
Ikasteko bakarrik ez, espazioak la-

sai egoteko esparru bat eskainiko 
die auzokideei. Pasabideak, gaine-
ra, inguruko irisgarritasunean la-
gunduko du ere, parrokiaren eta 
harresiaren artean dagoen desni-
bel handia gaindituz. 

Harresi-eremuko parkeak hiru 
sarrera izango ditu aurkeztutako 
proiektuaren arabera; sarrera na-
gusia eta beste bi, Andra Maria eli-
zako arkupetik eta Tras Santiagotik.

Parkearen diseinuak ahalik eta 
erabilera anitzenei erantzun nahi 
die, honen erabilera ahalik eta 
gehien sustatzeko asmoz. "Turistak 
erakartzeaz gain, herritarrei zerbi-
tzu bat ematea da asmoa", azaldu 
zuen Daniel Luengas arkitektoak.

Urduñako harresia
Proiektu berri honekin Urduña-

ko Udaleko Hirigintza Arloak amai-
tutzat joko ditu harresiaren ingu-
ruari balioa emateko burututako 
jarduketa desberdinak.

Urduñako Udalak 2020tik hain-
bat lan bideratu  egin ditu  bertan, 
ingurua atondu eta erakargarri egi-
teko, hala nola harresiaren bi do-
rreetako teilatuak birgaitzea, ha-
rresiaren goiko perimetroa erre-
matatzea haren gainean belarrak, 
sasiak eta bestelako landareak haz 
ez daitezen, gunea apaintzeko ar-
giztapena eta kanpoko lur-eremua 
oinezkoentzat bihurtzea eta asfal-
tatzea.

Andra Mari parrokiaren eta hiriaren harresiaren arteko eremuan sortuko dute parkea.  Urduñako Udala

Orozko

Orozkon beste parke 
eoliko bat eraikitzeko 
urratsak egiten hasi da 
Delta Power enpresa

Testua 
Aitor Aspuru Saez

Jesuriko zentral eolikora beste 
egitasmo berri bat batu da Oroz-
koko udalerrian. Hain zuzen, 
Delta Power enpresak komuni-
katu dio Udalari beste parke eoli-
ko bat eraikitzeko lanean ari dela 
eta horretarako herriko sei lur-
sail beharko dituela.

Egitasmo horrek hamaika 
errota izango lituzke; horietako 
zortzi Orozkon egongo lirateke 
eta gainerakoak Zeberion. Hain 
zuzen, erroten ilara Untzuetan 
hasiko litzateke, Zeberioko bi-
dean.

Delta Power konpainiak ener-
gia berriztagarrien esparruan 
garatzen du bere jarduera, bai-
na bere bazkideen artean daude 
Repsol, Iberdrola, Indra, Ende-
sa, Mobil, Cepsa edota Acciona.

Udala kontra
Printzipioz, Delta Power en-

presak idatziz aipatu dio Udala-
ri euren proiektuak azaldu nahi 
dituztela, jakiteko euren intere-
sekoa ote den. Hala ere, Orozko-
ko Udalak aurreratu dio Delta 
Power-i bere jarrera kontrakoa 
izango dela, Jesuriko kasuan be-
zala.

Edonola ere, gogoratu beharra 
dago ez dagoela tokiko erakun-
deen esku horrelako proiektuei 

Aiarako Gaztelekua 
inauguratu zuten, 
proiektuaren filosofia 
ezagutzeko aukera 
eskainiz

Testua 
Aitor Aspuru Saez

Egun osoko jarduera egin zu-
ten iragan larunbatean, aza-
roak 19, Aiarako Gaztelekua 
inauguratzeko asmoz.

Luiaondoko eskola zaharre-
tan dagoen lokalean mokadu-
ra antolatu zuten familien-
tzat, eta  tarte hori baliatu zu-
ten espazio fisikoa aurkeztu, 
eta, baita egitasmoaren non-
dik norakoak eta irizpideak 
deskribatzeko ere.

Arratsaldean, ordea, Gaz-
telekua nerabeentzako tokia 
izan zen bakarrik. Goizean 
bezala, mokadua eskaini zie-
ten bertaratutakoei eta ekime-
naren filosofia azaldu zuten.

Gazteen esku
Gentza Alamillo alkateak ai-

patu du lekuak bere lehenen-
go urratsak egiten hasi dela eta 
gazteen esku egongo dela Aia-
rako Udalari eskatzea elemen-
tu berriak Gaztelekua erakar-
garriagoa egiteko.

Jesuriko parke eolikoa ez da, antza, Orozkon eraiki nahi duten bakarra.  Aiaraldea.eus

ezezkoa ematea, Arantxa Tapia 
Ekonomiaren Garapen, Jasanga-
rritasun eta Ingurumeneko sail-
buruak bultzatutako Goi-maila-
ko interes publikoko legearen al-
daketaren ondorioz.

Lau zentral Aiaraldean
Zentral eoliko berri horrekin 

lau izango lirateke Aiaraldean 
eraiki nahi dituzten mota horre-
tako azpiegiturak, bi Orozkon eta 
beste bi Gorobelen.

Duela hilabeteak zentral hauen 
aurka mobilizatzeari ekin zion 
herritar talde batek; Aiaraldeko 
Mendiak Bizirik plataforma sor-
tuta. Hainbat mendi-martxa eta 
ekimen antolatu dituzte gaia so-
zializatzeko asmoz.

Enpresa 
Orozkoko 
Udalarekin 
harremanetan 
jarri da eta 
jakinarazi dio 
zortzi errota 
jartzeko 
asmoa duela, 
Untzuetan

AiaraldeaAiara

herriz herri

Amurrio

Ardatz eta helburu zehatzak 
Berdintasun Plan berrian

Testua 
Txabi Alvarado Bañares

Udalean ordezkaritza duten tal-
de politiko guztietako kideek bate-
ra, V. Berdintasun Plana aurkez-
tu zuten iragan azaroaren 8an 
Amurrioko Udaletxean. “Akor-
dio politikotik” sortutako plana 
izan dela nabarmendu zuen Txe-
rra Molinuevok. “Lehen unetik ge-
nuen buruan berdintasuna beza-
lako gai batean denok batuta egon 
behar genuela eta  plana udaleko 
indar guztien artean adostutakoa 
izan behar zela”, azaldu zuen alka-
teak.  Izen propioa jarri diote bos-
garren plan honi: Aingurak. Logo 
bat ere plazaratu dute, Guk eskul-
turaren forma iradokitzen duten 
hiru eskuz osatutakoa.

Lau ardatz
Baina plana estetikatik harago 

doa. Egitasmo zehatzak planteatu 
dituzte helburu honekin: genero 
ikuspegia udaleko politika guztie-
tan txertatzea, “erabaki guztien 
zentro bilakatuz”. 

Hori lortzeko, lau ardatz jarri 

dituzte abian. ‘Gobernu onarena’ 
da horietako bat. Ardatz horrek 
xede nagusi bat izango du: neurri 
politikoak hartzen dituzten eragi-
le guztiek genero-ikuspegia txer-
tatzea.

Bi marko sortu dituzte horre-
tarako, jada martxan daude-
nak: Berdintasun mahaia (talde 
guztien ordezkariek osatua) eta 
mahai teknikoa. Bi lantalde ho-
rien bidez egingo zaio jarraipena 
planari, “ez dadin plan huts bat 
izatera mugatu”. Horrez gain, ge-
neroari buruzko prestakuntza eta 
gaikuntza ere sustatuko dituzte 
udaleko sailetan. 

Emakumeen eta LGTBIQA+ ko-
lektiboaren ahalduntzea izango 
da planaren beste ildoetako bat. 
Hainbat ekimen barnebilduko 
ditu: emakumeen ahalduntze per-
tsonal eta kolektiboa sustatzeko 
programak, Amurrioko Emaku-
meen Sarearen indartzea, Laia es-
kolaren barruan egiten diren di-
namikak edota guraso elkarte eta 
ikastetxeetan hezkidetza eta se-
xu-hezkuntza sustatzea, besteak 
beste. Amurrioko emakumeen eta 

LGTBIQA+ kolektiboaren “memo-
ria historikoa” berreskuratzeko 
ekintzak ere egingo dituzte. 

Ekonomia eta gizarte-antola-
mendua izango da hirugarren il-
doaren funtsa. Zaintza lanetan 
jarriko dute begirada batez ere. 
Lantalde bat eratuko dute Udala-
ren barruan zaintza bermatzeko 
eta politika publikoak ere nora-
bide horretan joan daitezen. Bar-
ne-prestakuntza, irizpideen txer-
taketa eta programak abian jar-
tzea ere aurreikusi dute planean.

Laugarren eta azken ardatzak, 
aldiz, emakumeen eta LGTBIQA+ 
kolektiboaren aurkako indarkeria 
jorratuko du, prebentzioa landuz 
eta "indarkeria matxistatik bizi-
rik irtetea" lortu zuten pertsonak 
"modu integralean" artatuz, “ara-
zoa guztiz gainditzea lortu arte”.

Udal protokoloa berrikusi eta 
hobetuko dute horretarako, sen-
tsibilizazio ekintzak antolatuko 
dituzte, eta prestakuntza saioak 
eta ekintzak eskaini udalerriko 
ikastetxeetan. Beldur Barik pro-
grama baliatuko dute horretara-
ko, besteak beste.

Datorren urtean 
abiatu nahi dute 
Saratxoko eguzki 
parkea eraikitzeko 
prozesua

Testua 
Txabi Alvarado Bañares

Aurrera doa Saratxon 3.000 
metro karratuko eguzki-parkea 
eraikitzeko prozesua. Hala adie-
razi dio Iñigo Ansola Kareagak 
Aiaraldea Komunikabideari. 
Euskal Energia Erakundeko zu-
zendaria Amurrion egon zen ira-
gan azaroaren 10ean, eta bertan 
egin zituen adierazpenak.  

Ansolaren arabera, Europako 
Funtsen dirulaguntza deialdi ba-
tera aurkeztu zituzten Ekiola egi-
tasmoaren barruan dauden 11 
proiektuak, Saratxokoa barne; 
baina, horietako bostek baino 
ez zuten finantzaketa lortu. Sa-
ratxokoa kanpoan geratu zen, 
Amurrioko udalerriak deialdian 
ezarritako gehienezko biztanle-
ria gainditzen duelako. 

Hala ere, Euskal Energia Era-
kundeko buruak aurreratu zuen 
atera berri dela bigarren deial-
di bat, eta horretara aurkeztuko 
dutela berriz egitasmoa. Orain-
goan espero dute dirulaguntza 
jasotzea eta, modu horretan, eki-
mena 2023an abiatu ahal izatea. 
Ansolaren hitzetan, 650.000-
750.000 euro arteko laguntza ja-
sotzea aurreikusi dute. 

Proiektuak aurrera egingo 
balu, 1.818 plaka fotobolkai-
ko jarriko lituzkete guztira, eta 
bertatik lortutako energia nor-
banakoen etxebizitzak hornitze-
ko baliatuko litzateke. Bazkide-

tza kanpaina egingo dute horre-
tarako, etxebizitzak “alokairuan 
edo jabetzan” dituzten herrita-
rrak proiektura batu daitezen. 
“Energia gehiago ekoiztuko ba-
litz, tokiko komertzioei ere luza-
tuko litzaieke batzeko aukera”. 
Ansolaren hitzetan, ez dute au-
rreikusten energia hori kanpo-
ko enpresei saltzea. 

30 ingurumen teknikari
Arestian esan bezala, Amu-

rrion egon ziren iragan astean 
Euskal Energiaren Erakunde-
ko ordezkariak, Ihobe sozietate 
publikoko kideekin batera. To-
kiko erakundeei bideratutako 
aurkezpena egin zuten Kultur 
Etxean, “Erreminta kutxa” aur-
kezteko. Aiaraldeko hainbat al-
kate, zinegotzi eta teknikari ber-
taratu ziren ekitaldira.

Baliabide sorta plazaratu zu-
ten bileran, helburu berarekin: 
udalei laguntzea klima-aldake-
taren, energiaren eta jasanga-
rritasunaren esparruei lotuta-
ko politikak garatzen. 

Ekimen berri baten berri ere 
eman zuten: 30 ingurumen-tek-
nikariren kontratazioa susta-
tuko dute, urtebetez. Prakti-
ka-kontratuak egingo dizkiete, 
eta euren lana garatzeko mate-
rialak eman. Lanbiderekin eta 
Novia Salcedo fundazioarekin 
elkarlanean garatu dute egitas-
moa, Europako Funtsak balia-
tuta.

Talde politiko guztien artean aurkeztu dute plana.  Aiaraldea.eus



5AIARALDEA #171 2022ko azaroaren 23a

Aiaraldea

Aiara Industrial Lab 
egitasmoan milioi bat 
euroko inbertsioa egingo 
du Foru Aldundiak

WhatsApp bidezko 
komunikazio 
kanala sortu du 
Okondoko Udalak

Testua 
Allende Solaun Boada

WhatsApp bidezko heda-
pen-kanala sortu berri du 
Okondoko Udalak, tokiko 
erakundearen informazioa 
errazago zabaltzeko. Arki-
de udal aldizkarian adiera-
zi bezala, "ez da administra-
zio-izapideak egiteko bide 
bat", auzotarrekiko komu-
nikazioa errazteko tresna 
baizik. 

Udal informazioa jaso nahi 

izanez gero, hurrengo zenba-
kia gorde behar dute okon-
doarrek sakelako agendan, 
kontaktu berri gisa: 678 17 
66 82. Horren ostean, Wha-
tsApp aplikazioan sartu, 
kontaktu berri hori auke-
ratu eta 'Alta' mezua bidali 
behar zaio.

Behin alta emanda, infor-
mazio gehiago ez jasotzeko, 
hots, zerbitzua bertan behe-
ra uzteko, nahikoa da 'Baja' 
hitza duen mezu bat bidal-
tzearekin. 

AiaraldeaAiara

herriz herri

Testua 
Aitor Aspuru Saez

Azaroaren 17an aurkeztu zuten 
Refor enpresaldean Aiara Indus-
trial Lab egitasmoa. Eusko Lege-
biltzarrak onartutako Aiaraldera-
ko Berehalako Jarduera Planaren 
barruan aurreikusita zegoen eki-
men hori. Guztira, foru erakun-
deak milioi bat euro bideratuko 
du zentro horretara eta hurren-
go zerbitzuak eskainiko ditu: be-
rrikuntza irekiko sistema bat ga-
ratzeko zerbitzuak; ekintzaileen, 
barne ekintzailetzaren eta star-
tup-en garapenerako aholkula-
ritza eta laguntza; enpresa eki-
men berriei laguntza estrategi-
koa, finantzarioa eta komertziala 
ematea; eta, azkenik, eskualdeko 
behar espezifikoetara bideratuta-
ko prestakuntza.

Zentroa Reforren bertan egon-
go da kokatuta eta gertuko lanki-
detza harremanak ezarriko ditu 
tokiko ingurunearen sustapen 
ekonomikoan diharduten eragile 
aktiboekin, baliabide publiko zein 
pribatuen osagarritasuna eta op-
timizazioa bilatzeko.

Amurrio Bidean, Laudio Hazi 
eta Aiarako Kuadrillako Ekono-
mia Sustatzeko Zerbitzua aritu-
ko dira Araba Garapen Agentzia 
foru agentziarekin batera. Aiara 
Industrial Labek eskualdeko en-

Enpresa hornitzaile eta laguntzaileak garatzea eta proiektu berriak sortzea da helburua.  Aiaraldea.eus

presekin eta beste eragile ekono-
miko batzuekin lankidetzan ari-
tzeko eskema prestatuko du, foro 
iraunkorren eta lantalde espezi-
fikoen bidez, euren beharrak eta 
erantzunak identifikatzeko, be-
tiere eskualdearen lehiakortasu-
na hobetzeko helburuarekin.

Pilar Garcia de Salazar diputatu 
nagusiorde eta Ekonomia Garape-
naren, Berrikuntzaren eta Demo-
grafia Erronkaren Saileko diputa-
tuak, Encina Castresana Aiarako 
Kuadrillako presidenteak, Txerra 
Molinuevo Amurrioko alkateak 
eta Ander Añibarro Laudioko al-
kateak ez ezik, eskualdeko hain-
bat ordezkari politikok eta enpre-
sako kideek parte hartu zuten aur-
kezpenean.

Arabako Foru 
Aldundiak 
sustatu du 
egitasmoa, 
Laudioko eta 
Amurrioko 
Udalekin 
eta Aiarako 
Kuadrillarekin 
batera

Laudio

Maderas de Llodio enpresan 
enplegua aldi baterako 
erregulatzeko espedientea ezarri 
dute martxoaren 31ra arte

Testua 
Aitor Aspuru Saez

Iragan astelehenetik (azaroak 
21), martxoaren 31ra arte, Laudio-
ko Garnica enpresan (Maderas de 
Llodio gisa ezagunagoa dena udale-
rrian) aldi baterako enplegu-erregu-
lazioko espedientea egongo da inda-
rrean. Zuzendaritzak ekoizpenaren 
jaitsiera argudiatu du, eskari faltaga-
tik. Aurreikusi dute aste batez egin-
go dutela lan astelehenetik igande-
ra arte eta hurrengo astean lantegia 
itxita egongo dela, printzipioz, urtea 
amaitu arte,

Fabrikako behargin orori eragin-
go dio neurriak, salbu gerenteari, eta 
enpresa batzordeak aurreratu du ez 
duela espedientea sinatuko. "LABek 
ez du sinatzen inoiz horrelako doku-
menturik", adierazi du langileen or-

dezkari batek. Horregatik, agiri ho-
rretaz aparte, bestelako akordioa ne-
goziatzen ari dira sindikatuak eta zu-
zendaritza.

Momentuz, hainbat puntutan 
adostasuna dago bi aldeen artean, 
baina talka sortzen du urtebete-
ko enplegu bermearen aldarrika-
penak. Momentuz, enpresak ez du 
hori eskaini nahi. "Guretzat hori da 
garrantzitsuena", aipatu du sindika-
tuen iturri batek. Gaur langileen ba-
tzarra egin dute eta, antza, euren ar-
tean ados daude exijentzia horrekin.

Horretaz gain, orain arte, enpre-
sak eta sindikatuek akordioa lortu 
dute hurrengo esparruetan: enpre-
sak soldatak %85era arte osatzea;  au-
rretik erretiroa hartuko dutenei ez 
diete erretiroa hartzeko data atzera-
tuko; eta, oporrak zein ordainsariak 
%100ean ordainduko ditu Garnicak.

herriz herriherriz herri

Ostiralean 
agortu zen 
negoziaziorako 
epea enpresako 
zuzendaritzaren 
eta langile 
batzordearen 
artean

Laudio Glass Hubek 2,6 
milioi euro jasoko ditu 
Eusko Jaurlaritzako 
aurrekontuetatik

Testua 
Jone Gartzia Gerra

Azaroaren 2an aurkeztu 
zuen Ekonomiaren Garapen, 
Jasangarritasun eta Inguru-
men Sailak 2023rako aurre-
kontu proiektua. 849,8 milioi 
euro aurreikusi ditu, aurten 
baino 73 milioi gehiagorekin.

Horietatik 2.183.440 euro 
izango dira Laudio Glass Hu-
bentzako, “beiraren sekto-
rean deskarbonizazio-ekin-
tzak sustatzeko”. Iazko uztai-
lean aurkeztu zuen Laudio-
ko Udalak Laudio Glass Hub 
proiektua, "Europako beira-
ren erreferente" bihurtzeko 
asmoarekin. Gainera, Ara-
bako Foru Aldundiak milioi 
erdi bat gehiago emango diz-
kio proiektuari.

Diru horrekin elektroliza-
gailu bat instalatu nahi dute, 
erreakzio kimikoaren bi-
dez hidrogenoa sortzen due-
na. Izan ere, Laudioko beira-
ren industria da gas natura-
la modu estentsiboan kontsu-
mitzen duen sektoreetako bat, 
eta deskarbonizazioa da, hain 
zuzen, Aiaraldea eskualdera-
ko Berehala Jarduteko Plana-
ren ardatz nagusietako bat.

Aurrekontuen aurkezpen 
agerraldian, Ekonomiaren 
Garapen, Jasangarritasun 
eta Ingurumeneko sailbu-
ru Arantxa Tapiak jakinara-
zi zuen Aiarako industriara-
ko "hidrogenoa sortzeko eta 
kontsumitzeko azpiegitura 
bat" sortzea aztertzen ari di-
rela, elektrolizagailu bat ezar-
tzearekin.



7AIARALDEA #171 2022ko azaroaren 23a

babestutako edukia

erreportajea

Testua eta 
argazkiak Aimar

Gutierrez Bidarte

Hautsak harrotu ditu Amurrio-
ko Udaltzain batek iragan urri-
ko azken astean bere sare sozia-
letan zabaldutakoak. Otsemeak 
Neska* Gazte Taldeak eman zuen 
gertatutakoaren berri: udaltzain 
batek Adrain Camacho tiktoker 
nafarraren bideo bat elkarba-
natu zuen bere Instagram kon-
tu publikoan; Halloween-eko os-
pakizunen testuinguruan nes-
ken mozorroei egiten zien erre-
ferentzia bideoak. Neska* Gazte 
Taldeak erasotzat jo zuen gertae-
ra, eta hura kasu isolatu bat ez 
zela nabarmendu zuen ere. “Ez 
da kasu isolatu bat, Amurrion 
azken hilabeteetan esango ge-

nuke udaltzaingoen jarrerak 
jarrera feministak izatetik oso 
urrun kokatzen direla”, azaldu 
zuten erasoa salatzeko plazara-
tutako oharrean. “Are gehiago, ez 
da Amurrioko kasuan bakarrik 
gertatzen den arazo bat. Gorputz 
polizialek daukaten kirats neo-
matxista izugarria da azkenal-
dian”. Talde feministak Udalari 
neurriak exijituko zizkiola iraga-
rri zuen, eta horrela egin du toki-
ko gobernuarekin elkartzeko au-
kera izan duenean. Halaber tal-
de feministako kideek Aiaraldea 
Komunikabideari azaldu diote-
nez, Udalak ez du erasoa mahai-
gainean jarri zuen Otsemeak tal-
dearekin harremanetan jartzeko 
ahaleginik egin. Kontrara talde 
feministaren intsistentziak ahal-
bidetu du bi aldeak batzartzea.

Udalak hartutako neurriak
Amurrioko Udaleko Berdin-

tasun Mahaiak ez ohiko bilera 
egin zuen Otsemeakek salatuta-
ko eraso matxista lantzeko. Udal 
Gobernu Taldeak berak eraman 
zuen proposamena mahaira, tal-
de feministarekin bildu ostean, 
eta alderdi politiko guztiek jo zu-
ten ontzat.

Gauzak Horrela, Amurrio-
ko udaltzainak berdintasunari 
eta indarkeria matxistaren pre-
bentzioari buruzko prestakun-
tza espezifi koa egingo du, Ber-
dintasun sailetik lantzen ari den 
Berdintasun Planaren barruan. 
Zehazki, bideoa zabaldu zuen 
agenteak trebakuntza mota bat 
jasoko du, baina gainerako poli-
ziek ere izango dute beste mota 
bateko formazioa.

Gaiari buruz, Txerra Moli-
nuevo alkateak honakoa adie-
razi du: “Gertaera horiek, udal 
plantillarekin berdintasunaren 
eta indarkeria matxistaren pre-
bentzioaren arloko sentsibiliza-
zioan eta prestakuntzan lan egi-
teko beharrari buruzko gogoe-
ta eginarazten digute, batez ere 
herritarrekin eta, bereziki, in-
darkeria matxistaren biktime-
kin zuzenean aritzen diren lan-
gileekin”.

Langile batzordea
Amurrioko Udaleko langileek 

ere egoeraren aurrean neurriak 
hartzeko beharra mahaigainera-
tu zuten. LAB sindikatuak ahale-
ginak egin izan ditu ordezkaritza 
sindikala duten gainerako atale-
kin “jarrera bateratu eta eraiki-

“Ez da kasu 
isolatu bat, 
Amurrion azken 
hilabeteetan 
esango genuke 
udaltzaingoen 
jarrerak jarrera 
feministak 
izatetik oso 
urrun kokatzen 
direla” 

“Guk, feministok, erasoen 
aurrean erantzuten eta 
antolatzen jarraituko 
dugu”

Agerraldi bateratua egin zuten Otsemeak Neska* Gazte Taldeak eta Amurrioko Emakumeen Sareak 
duela aste batzuk herriko udaltzain batek sare sozialetan zabaldutako mezu matxistak salatzeko. 
Erasoa deitoratu eta azaroaren 25ean egingo duten mobilizaziora batzeko deia egin zuten.

Amurrioko eragile feministek eta beste hainbeste elkartek herriko udaltzain batek egindako erasoa salatu zuten San Anton Plazan egindako agerraldian. Aiaraldea.eus

tzaile” bat publiko egiteko baina, 
iturri sindikalek Aiaraldea Ko-
munikabideari adierazi diotena-
ren arabera ezinezkoa izan da.

Gogoratu beharra dago Amu-
rrioko Udalak berriki ospatu di-
tuela hauteskunde sindikalak. 
LABek bildu zuen babes gehien 
eta hiru ordezkari lortu zituen, 
baina ESAN sindikatuak, Er-
tzaintzaren sindikatu korpora-
tiboak, ordezkari bat eskuratu 
zuen ere. 

LABek oharra plazaratu du be-
rriki udaltzainarekin jazotakoa 
salatzeko: Bereziki gertaera la-
rria iruditzen zaigu herritarren 
segurtasunaz arduratzen diren 
autoritateek eraso matxistak ja-
sotzen dituzten edukiak zabal-
tzea, kontuan izanda, eraso ma-
txista horiek pairatzen dituz-
ten emakumeek gero eurenga-
na joan behar dutela babes eske” 
nabarmendu dute oharrean. Sin-
dikatu abertzaleak gogorarazi 
du ere langile publiko orok duela 
herritarrak begirunez tratatze-
ko betebeharra edozein delarik 
jatorria: sexua, hizkuntza, arra-
za, jatorria, klasea edota diber-
tsitate funtzionala. Are gehiago, 
azpimarratu dute ere Amurrioko 
Udaleko langile guztiek sinatu 
dutela etika eta jarrerei buruzko 
kode bat. “Protokolo horiek lan-
gileen parte hartzearekin landu 
behar dira, edukiak zabaltzeko, 
kontzientziazio lana egiteko, eta 
protokolo hori ondo aplikatzeko. 

Politikariek, udal langileok, eta 
udaltzainek bereziki, Amurrio 
eraso sexistarik gabeko eta ino-
lako bazterkeriarik gabeko he-
rria izatea bermatu behar dugu, 
eta eredu izan behar dugu” alda-
rrikatu du LABek.

Udal talde politikoek sinatu-
tako adierazpenarekin eta udal-
tzainei formazioa eskaintzeko 
neurria ezinbesteko ikusten di-
tuen arren, LABen iritziz neurri 
horiek ez dira nahikoak eta pres-
takuntza zehatza, aldian aldikoa 
eta iraunkorra eskatu du. Azke-
nik, udaltzaingoak orain arte 
izandako bilakaeraren eta etor-
kizunean izan beharko lukeena-
ren hausnarketa ere beharrezko-
tzat jo du sindikatuak.

Hitzetatik ekintzetara
Neurriak neurri, Udaltzain ba-

tek horrela jokatzearen larrita-
suna salatzeko San Anton pla-
zan agerraldi bateratua egin zu-
ten Otsemeak Neska* Gazte Tal-
deak eta Amurrioko Emaku-
meen Sareak iragan azaroaren 
20an; herriko beste hainbat era-
gile sozial, politiko eta kultura-
lek ere bat egin zuten salaketa-
rekin. Amurrioko Udalak udal-
tzainei formazioa eskainiko die-
la iragarri arren, gisa horretako 
eraso matxistak salatzeko beha-
rra azpimarratu du Amurrioko 
mugimendu feministak.

 Oso larritzat jo zuten, Udala 
indarkeria matxistaren aurka-

ko protokolo bat onartzeko bi-
dean dagoen honetan, horrelako 
mezu matxistak zabaltzen dituz-
ten udaltzainak izatea protoko-
lo horretako pieza nagusietako 
bat; Udaleko Indarkeria matxis-
taren aurkako protokoloan Udal-
tzaingoa parte aktibo bat izan-
go da. Udaltzainek edozein era-
soren  aurrean esku hartu ahal 
izango dute. Oso larria da, herri-
tarron segurtasunaz arduratzen 
diren autoritate polizialak mezu 
matxistak zabaltzea, are gehia-
go, edozein eraso matxista jasa-
ten duen emakumeak gero be-
raiengana jo beharko dutenean".

 "Paperetik harago" doazen eta 
neurri konkretu eta integralak 
dituzten protokoloak exijitu di-
tuzte: “Ez zaigu nahikoa irudi-
tzen formakuntza emango dela-
ren titularrak  zabaltzearekin. 
Formakuntza eta erantzukizu-
naren benetako bermeak  behar 
ditugu”. 

Izan ere, Udalak irgarratiako 
formakuntza horiek denboretan 
zehaztuta ere ez daudela salatu 
du mugimendu feministak Hori 
dela eta, mobilizatzen eta anto-
latzen jarraituko dutela aldarri-
katu dute Amurrioko eragile fe-
ministek.

 Bide beretik, datozen azaroa-
ren 25ean Amurrioko Juan Urru-
tia plazatik aterako den mobili-
zazioan parte hartzeko gonbita 
luzatu diete udalerriko emaku-
me guztiei.

LAB 
sindikatuak 
ahaleginak 
egin izan ditu 
ordezkaritza 
sindikala duten 
gainerako 
atalekin 
“jarrera 
bateratu eta 
eraikitzaile” 
bat publiko 
egiteko baina, 
iturri sindikalen 
arabera, 
ezinezkoa izan 
da hori

erreportajea

“Oso larria da, 
herritarron 
segurtasunaz 
arduratzen 
diren autoritate 
polizialak mezu 
matxistak 
zabaltzea, 
are gehiago, 
edozein eraso 
matxista 
jasaten duen 
emakumeak 
gero 
beraiengana 
jo beharko 
dutenean”

Testua Aitor
Aspuru Saez

26 urte baino ez ditu eta jadanik 
jende asko amestera ausartzen ez 
dena bete du Saydi Lubanzadiok. 
Esaterako, duela bi aste Nathy 
Peluso abeslariaren Estás buenísi-
mo abestia eta bideoa estreinatu 
zuten eta hor dago laudioarra, 
argentinararren desio objektua 
den Jon Kortajarena modelo eza-
gunarekin batera. Bi izar horiek 
dira protagonistak bideoan, baina 
euren distira argiagoa eta indar-
tsuagoa da atzean eta batzutan 
aurrean mugitzen den dantza tal-
deari esker. Horien artean dago 
Saydi Lubanzadio, mugimenduak 
eta antzezpena uztartzen.

Izan ere, Estás buenísimo zorre-
tan dago, argi eta garbi, Michael 
Jacksonen Thriller abestiarekin, 
baina bestelako eraginak ere suma-
tzen dira hiru minutuko metraian; 
West Side Story, Outsiders edota 
Rumble fish filmak. Ondorioz, 
koreografi ak, giroa, argiztapena 
eta antzezpenak funtsezkoak dira 
eta Lubanzadiok primeran egiten 
du arlo guztietan.

Lan horrekin laudioarrak musi-
ka eta dantza munduan bere izena 
txertatzen jarraitzen du, eta, gai-
nera, azaldu beharra dago inork 
ez diola ezer oparitu bidean, lana 
eta zorte ona izan baitira bere 
sekretu bakarrak. Umea zelarik 
hasi zen balletean eta geroztik ez 
du amore eman, ikasten, trebatzen 
eta entseguak egiten. Batzuek 
oraindik gogoratuko dute Laudion 
bere zumba klaseak jaso izana, 
baina berehala egin zuen hegan 
eskualdetik. Parisera jo zuen dan-
tza ikastera eta 2018an ospetsu 
izaten hasi zen Fama ¡a bailar! 
reality/lehiaketagatik. 

Handik gutxira, Miriam Dobla-
sek, Lola Índigo bezala ezaguna 
den dantzari eta abeslariak, pro-
posatu zion kanta batean dantza-
tzea. Muturreko eta azken orduko 
erronka izan zen. Lubanzadiok ez 
zuen aukerarik izan taldearekin 

kultura

Nathy Peluso eta Jon Kortajarenarekin 
‘Estás buenísimo’ bideoklipa grabatu 
du Saydi Lubanzadiok 

Dantzari laudioarrak ibilbide meteorikoa egiten jarraitzen du eta dagoeneko beste mugarri bat 
jarri du bere jardueran, Nathy Peluso eta Jon Kortajarenakin lan eginda. Dena den, Lola Indigo 
proiektuan jarraitzen du.

saioak egiteko eta grabatutako 
bideo batekin ikasi behar izan 
zuen koreografi a. Zailtasunak-zail-
tasun, abesti hori Yo ya no quiero 
ná izan zen. Egun 95 milioi ikus-
taldi baino gehiago ditu lan horrek 
Youtuben eta elkarlan luze baten 
hasiera izan da. 

Hain zuzen, hasierako taldean 
ez bazegoen ere, Lola Indigok era-
baki zuen Lubanzadiori toki bat 
eskaintzea. Laudioarrak ez zuen 
zalantzarik izan eta abiadura bizian 
joaten ari zen tren horrretara igo 
zen. Dantzari fi nkoa bilakatu da 
proiektuan eta Maria Becerra, La 
Mala Rodriguez edota Danna Pao-
la artistekin ikus daiteke ere bideoe-
tan. 

Lola Indigon
Bere kabuz zenbait lan egin 

baditu ere (Nathy Pelusorena berri-
ki, baina aurretik Manu Carrasco-
rekin edota Goya Sarien galan), 
proiekzio gehien eman dion jar-
duera izan da Lola Índigorena. 

Bira izugarriak egin dituzte 2021ean 
zein aurten.Palau Sant Jordi edo-
ta Wizink Center jendez beteta eta 
Los 40 Music Awards-etan egon 
dira azken hiru urteetan jarraian, 
sari bat baino gehiago jasotzeko; 
azkena duela hiru aste eskas. 
Miriam Doblasen esku geratzen 
dira aitortza horiek, baina abes-

lariak beti aipatzen ditu bere tal-
dekideak eta gonbidatzen ditu 
oholtzara igotzera, elkarlana azpi-
marratuta. Arrakastaz beteriko 
bide horretan, Lubanzadiok bere 
markak hausten joan da (La niña 
de la escuela bideoklipak 221 milioi 
ikustaldi izan ditu) eta dibertimen-
tua betebeharrekin nahastu du. 

Saydi Lubanzadio (eskuman) Nathy Pelusoren alboan dantzatzen.  Nathy Peluso

Lola Indigo 
proiektuak 
eginiko lanak 
eman dio 
ospe handiena 
dantzari 
laudioarrari, 
baina beste 
hainbat 
egitasmotan 
ere aritu 
da azken 
urteetan

Egungo gazteon bizimodua asko aldatu da duela hamarkada pare batzuekin alderatuz. Ho-
netan eragiten duten faktore anitz daude, baina, teknologia da haietako esanguratsuena edota 
nabarmenena.

Kaletik buelta bat eman eta ia leku guztietatik gazteak aurkitzen dituzu mugikorrari begira. 
Askotan talka egotear egon dira nirekin ibiltzen noan bitartean. Askok zebrabideak pantailatik 
begirada altxatu gabe gurutzatzen dituzte. Bideoak etengabe ikusten, bolumena altu izanda 
herriko jaietako bozgorailu bat balira bezala. Kaleak begiratzean estimulu handirik ez due-
nez gizakion begi bistak jasotzen, mugikorran errefuxiatzen dira. Gero eta ohikoagoak bihur-
tzen ari dira estimuluz betetako ekintzak eta azkarrak direnak, prozesu honetan teknologiak 
zerikusi zuzena izanik. Netflixeko pelikula baten zati bat asko ez gustatzean, azkar bilatzen 
da beste bat. Horregatik, ez gaitezela harritu entzutean gero eta gutxiago liburuak, artikulu 
luzeak… irakurtzen direla esaten dutenean. Denbora asko damara eta askotan zaila da testu 
luze bat irakurtzearen prozesua. Bien bitartean, gazteoi alferrak izendatzen gaituzte, edota 
irakurtzea gustatzen ez zaigula diote, teknologiak eragin handia duela honekin ahazturik. Gai-
nera, aparatu elektroniko hauek txikitatik erabiltzera hezten gaituzte hezkuntza-sistemaren 
bidez. D.B.H.-n hauek ia eskola guztietan erabiltzen dira alabeharrez. Eta zer ez esan batxiler-
goari buruz. Ordenagailuak L.H.-ra heltzen ari dira azken urteotan, ume gero eta txikiengan 
normalizatzen ari da hauen erabilera. Klaseko lan eta informazio asko Classroom bezalako 
plataforma digitalen bidez bidali eta jasotzera behartuta gaude gazteak. Hala eta guztiz ere, 
teknologienganako adizkioaren errua guri, gazteoi, leporatzen digute askotan.

Mugikorrak gure bizitzetan sartu dira eta badirudi gurekin batera luzerako iraungo dutela. 
Teknologiek adikzio itzela sortzen dute, eta, txarrena da, gaztaroan gauden gehiengo handi 
batek erabiltzen ditugula. Salbuespen txikiak egon arren, ez dago ia inor mugikorra erabiltzen 
ez duenik egun. Teknologiek gure bizitzak guztiz aldatu dituzte, batek daki nola biziko garen 
hamarkada batzuk barru.

Halere, pantailetan kalitatezko eduki gutxi kontsumitzen da. Ez dago inolako arazorik fut-
bola, memeak, bideojokoak… ikusteko erabiltzea teknologiak. Baina, gutxik erabiltzen dituzte 
berriak irakurtzeko, ikasteko edozer gauza berria, politika irakurtzeko… Honek, pentsamen-
du kritiko ezaren prozesuan laguntarazten du. Hau hezkuntzatik datorren beste arazo bat da. 
Zergatik sinetsi behar dugu irakasleek dioten denari? Zergatik sinetsi behar dugu historiako 
apunteetan agertzen dena guztiz egia dela? Klaseetan jasotzen duguna barneratzera irakasten 
digute. Baina ez galdetzera ea zergatik den horrela eta arrazonamendua garatzera. Halaber, 
sare sozialetan askotan manipulatutako mezuak agertzen dira eta jende askok sinisten ditu, 
idatzitakoa zalantzan jarri gabe. Hau, askotan ikus daiteke autoritate argudioak erabiltzen di-
renean. 

IKASLEA
BEÑAT SARRALDE GOITIA

Teknologia, 
onartua eta normalizatua dagoen droga

kultura

313 laudioarren 
erretratuak itsatsiko 
dituzte Lamuza Parkean

Testua 
Aitor Aspuru Saez

Azaroaren 26an Laudioko Kul-
turzaleak Taldeak ekintza oso 
berezia gauzatuko du 12:00eta-
tik 15:00ak bitartean: Inside Out 
egitasmora batuko da eta 313 he-
rritarren erretratuak itsatsiko 
dituzte Lamuza plazatik Kultura 
Etxearen sarreraraino. 140 me-
troko bidea osatuko dute eta jar-
duera osoa grabatuko dute, gero 
sareratzeko.

Kolektiboak xehetasun gehiago 
eskaini ditu: "Bidearen zabalera-
ren 3 ilaratan jarriko ditugu erre-
tratuak, dron batekin eta hainbat 
kamerarekin grabatuko den jar-
duera batean. Ondoren, gertatu-
takoa bideo batean islatuko da, 
eta nazioarteko ekimenaren web-
orrian txertatuko da. 140 metro 
linealeko 'alfonbra' fotografi-
koa. Behar bezala lehortu ondo-

ren, laudioar guztiek zapaldu eta 
bizi ahal izango dutena, honda-
tzen doan arte, eta, azkenik, ken-
du egingo dena hondatzeak hala 
gomendatzen duenean".

Ekintzak nazioarteko adar ani-
tzak ditu. Alde batetik, JR artistak 
sortu zuen Parisen, baina egun 
antolakuntza New Yorken dago 
eta bere irizpideak jarraiki egi-
karituko dute asmoa: "ekitaldia-
ren munduko antolakuntzak New 
Yorketik adierazten duen bezala, 
90x135cmko neurriak izan behar 
dituzte argazkiek".

Edonola ere, ekimena ez da 
arte hutsa, xede argiak ere badi-
tu. Hain zuzen, erretratuetan 
agertzen diren laudioar guztiek 
testu bat sinatu dute, eskatze-
ko erakunde publikoei politi-
ka berritzaileak, ausartak eta 
konprometituak, Lamuza Par-
kea Kultura Parkea bilakatze-
ko.

Iñigo Martinezek esperientzia 
oso ona izan zuen ‘Los renglones 
torcidos de Dios’ pelikulan

Testua 
Aitor Aspuru Saez

Urriaren 6an estreinatu zen Los 
renglones torcidos de Dios filma. Kri-
tika oso onak jaso dituen ikus-en-
tzunezko ekoizpen hori Torcuato 
Luca de Tena idazlearen izen bere-
ko eleberrian oinarrituta dago eta 
antzezle aski ezagunak ditu; Barba-
ra Lennie edota Eduard Fernandez, 
esaterako.

Aiaraldearrentzat, ordea, bada-
go beste aurpegi ezaguna aktoreen 

artean, Iñigo Martinez laudioarra-
rena, hain zuzen. Martinezek argi 
zuen filma hasi zenean bere rola 
oso zeharkakoa zela. Dena den, 

ezuste polita izan zuen, trailerrean 
bete-betean agertzen delako. "Jen-
de ugarik esan zidan ikusi nindue-
la", azaldu du aktoreak.

Trailerrean bete-betean agertzen da Iñigo Martinez.  Warner Bros

kirola
Testua eta argazkiak 

Aitor 
Aspuru Saez

Zer moduz Europako Txapel-
ketan?

Ondo, uste dut ondo egin nue-
la, baina irteeran urduri egon 
nintzen eta ez nintzen oso ondo 
atera. Horrez gain, mendi-mazel 
batean erori nintzen eta esku-
muturrean mina hartu nuen. 
Medikuarenera joan nintzen 
gero eta esan zidaten ez nuela 
ezer, baina mina izan nuen las-
terketan.

46. sailkatu nintzen Namuren 
eta uste dut emaitza ona dela. 
Maila handia zegoen eta naba-
ritu nuen jende oro oso ona zela. 

Zer nolako lasterketa mota 
izan zen?

Ez zegoen horrenbesteko lupe-
tzik. Ostegunean joan ginen 
Belgikara eta ostiralean ikusi 
genuen zirkuitua. Une horretan 
lokatzez beteta zegoen, baina 
lasterketa hasi zenerako guztia 
lehortu zen eta hori desabantai-
la da niretzat. Nik nahiago dut 
lupetzean lehiatzea.

Ikusi dituzu kontuan hartze-
ko txirrindulariak etorkizune-
ra begira?

Bai, asko. Maila izugarria dago. 
Lehenengo hamarrek, oro har, 
kontratu profesionalak dituzte 
euren taldeetan. Oraindik ez 
dakit maila horretara heltzeko 
gai izango naizen. Nik jarraituko 
dut lanean eta ea zer gertatzen 
den. Ni saiatuko naiz profesional 
mailara heltzen, baina ez bada 
gertatzen, ondo pasatuko dut.

Ikasketak eta lehiaketa uztar-
tzea zaila da, baina lortzen dut 
ahaleginarekin. Senideek ondo 
hartzen dute, baina askotan aita 
edo ama ezin dira lasterketetara 
joan eta osabarekin joaten naiz.

Espainiako Selekzioak hau-
tatu zintuen. Zer moduz espe-
rientzia zure taldekideekin?

Oso ondo, oso dibertigarria 
izan da. Atzerrian Euskadiko 
Selekzioarekin ere izan dut espe-
rientzia, MaasMechelenera joan 
baikinen aurreko astean, Mun-
duko Txapelketara. Esperientzia 
oso ona izan zen, nahiz eta emai-
tzak txarrak izan. Hain zuzen, 
erorikoa izan nuen eta bizikleta 
matxuratu nuen.

Nolakoa izan zen egonaldia 
MaasMechelen Munduko Txa-
pelketan?

Larunbatean joan eta igandean 
itzuli ginen. Zirkuitua larunba-
tean bertan ikusi genuen, hegaz-

kinez heldu eta gero. Gero atse-
dena hartzera joan ginen eta 
hurrengo egunean lehiatu ginen, 
arratsaldean bueltatzeko. 

Zirkuitua oso ezberdina zen, 
bide zuzen asko zeuden eta zai-
lagoa zen, aldapa ugarirekin. 
Ziklo-krosari garrantzia gehiago 
ematen diote. Elkarbizitza oso 
ona izan zen.

Eta Europako Txapelketan?
Kasu horretan ostegunean joan 

ginen, astelehenean itzultzeko. 
Egia esanda, ez ginen ia hotele-
tik atera, ez baitzegoen jenderik 
gu kontrolatzeko. Ondorioz, 
gehiena entrenatzen ikusi 
genuen; monumentuak, adibidez.

Tokia oso polita zen eta zirkui-
tua ere oso ezberdina zen. Bes-
te motatakoa da, baina indartsu 
egonez gero, ondo egiten duzu. 

Iaz Euskadiko Txapelduna 
izan zinen eta gero Espainiako 
Txapelketako onenen artean 
egon zinen. Nola kokatzen ditu-
zu Europako eta Munduko Txa-
pelketak zure ibilbidean?

Ikasteko lasterketak izan dira. 
Junior kategoriako lehen urtean 
nago eta hurrengoan ikusiko 
dugu. Uste nuen zailagoa izango 
zela kategoria honetara molda-
tzea, baina uste dut ondo egoki-
tu naizela, momentuz gutxienez. 

Denboraldia hasi zenetik hobe-
kuntza sumatu dut. Errepideko 
lehiaketetan aritzean, ziklo-kro-
seko teknika galtzen duzu, eta 
gero nekez hasten zara. Orain 
arte lokatzik ez dugu izan, baina 
izaten hasten garenean uste dut 
gusturago egongo naizela.

Indarrean dagoen denboral-
dian, zer hartu dute kontuan 
zu hautatzeko?

Gehienbat emaitzak. Espainia-
ko Kopan 3. eta 2. postuak lortu 
nituen Xixonen. Pontevedran 
hiru asteburutan jarraian lehia-
tu nintzen. Espainiako onena 
izan nintzen, baina Italiako eta 
Frantziako txirrindulariak etorri 
zirenez, ez nuen hainbeste pun-
tu lortu, maila asko igo zutelako.

Hemendik aurrera zein da 
plana?

Taranconen lehiatu naiz aste-
buruan, gero Alcobendasera 
joango naiz eta azkenik Xativara, 
Valentzian. Han izango da Espai-
niako Txapelketa, eta gero Beni-
dormeko Munduko Kopa. Auke-
ra badago Munduko Txapelke-
tara joateko, bikain.

Espainiako Txapelketan ez dut 
helburu jakina jarri, ondo egin 
nahi dut eta ikusiko dugu zer 
gertatzen den.

HODEI MUÑOZ (Aiara, 2006) TXIRRINDULARI 
AIARARRA ZIKLO-KROSEKO JUNIOR KATEGORIAKO 
ELITEAN ARI DA LEHIATZEN ETA EUROPAKO ZEIN 
MUNDUKO TXAPELKETETAN NEURTU DITU BERE 
INDARRAK BERRIKI. PROBA HORIEI ZEIN ERREPIDEKO 
TXIRRINDULARITZARI BURUZ MINTZATU DA.

“Europako 
Ziklo-kros 
Txapelketan 
lehen sailkatuen 
artean denek 
zuten kontratu 
profesionala 
euren taldeekin”

Testua eta argazkiak 

babestutako edukia

kirola

ATLETISMOA
Ehunka lasterkarik egin 
zioten aurre eguraldi 
petralari Laudio Krosean

Testua 
Aitor Aspuru Saez

Euskal Herriko eta kanpoko 
ehunka kirolarik parte hartu zu-
ten iragan azaroaren 20an Lau-
dio Kroseko edizio berrian, he-
rriko atletismo taldeak antola-
tuta. Eguraldia euritsua eta ho-

tza izan zen, eta lupetza ugaria. 
Adingabeek, gazteek, betera-
noek eta kirolari paralinpikoek 
neurtu zituzten indarrak hain-
bat luzeretako probetan. Toki-
ko lasterkariak ez ziren falta 
izan podiumean; Joseba Garcia 
edota Besaide Astobiza, besteak 
beste.

TXIRRINDULARITZA
Lagun arteko giroan 
lehiatu da Orozko 
Kriteriuma

ATLETISMOA
Amurriok IV. krosa hartuko 
du abenduan

Testua 
Aitor Aspuru Saez

Arrakastatsua izan zen atzo 
lehiatutako Orozko Kriteriuma, 
iragarritako parte-hartzaileen 
artean azken orduko baja ba-
tzuk egon ziren arren (Iñaki Isa-
si ez zen lasterketan egon eta Jo-
seba Belokik ikusle moduan ja-
rraitu zuen).

Lehenik eta behin, emaku-
mezkoek bete zuten ibilbidea 
eta Ziortza Isasi izan zen hel-
mugara heltzen lehenengoa. 
12:30ean hasi ziren aurkezten 
gizonezkoen txirrindulariak 
(profesional ohi ugari tartean) 
eta gero lasterketa eredu bi-

txian egin zuten. Hainbat bira 
bete zituzten eta bakoitzean az-
ken kirolaria kanporatuta gera-
tzen zen.

Azkenean, Omar Fraile eta 
Aritz Bagues lehiatu ziren eta 
esprintean lortu zuen garaipena 
Baguesek, zeinak aurten erre-
tiroa hartuko duen kirol profe-
sionalean.

Bukatzeko, Mikel Nieve txi-
rrindularia omendu zuten, be-
rak ere mundu profesionala utzi 
baitu aurten. Bere ibilbidea ga-
raipenez beteta dago. Adibi-
dez, Chris Froomentzat lan egin 
zuen Tourra irabazteko. Britai-
narrak berriki aitortu du bere 
ekarpena.

Ellakurin egin zuten lasterketa. Aiaraldea.eus

Orozko Kriteriumaren hirugarren edizioa jokatu zen larunbatean. Aiaraldea.eus

Testua 
Jone Gartzia Gerra

Amurrioko Krosak IV. edizioa 
izango du datorren abenduaren 
11n, igandean. Maila guztietako 
korrikalariek hartu ahalko dute 
parte, federatua egon zein ez. Re-
for kirol guneko lanak direla eta, 
ibilbidea apur bat aldatu du Oin-
kariak atletismo taldeak, baina 
maila eta ikusgarritasuna ziur-
tatuta daudela adierazi dute.

Gazteek emango diote hasie-
ra kirol jardunaldiari. 10:00etan 

16, 18 eta 20 urtez azpiko mutilak 
abiatuko dira eta 10:30ean, aldiz, 
neskak. Mailaren arabera distan-
tzia desberdinei egin beharko die-
te aurre eta, horren arabera, bira 
kopuru bat edo beste emango dio-
te ibilbideari.

11:00etan lasterketa herrikoia 
hasiko da, master txapelketare-
kin batera. Bertako parte har-
tzaile guztiek egin beharko di-
tuzte 5.000 metro korrika. Las-
terketa herrikoian parte hartze-
ko dortsala hiru euroren truke es-
kuratu daiteke egunean bertan. 

Nolanahi ere, aurrez izena eman 
behar da atletismo-oinkariak.
com webgunean. Antolatzaileen 
hitzetan, "krosak egiten ez dituz-
tenentzako aukera polita da" hori.

Antolatzaileek azaldu dute au-
rreko urteetako maila errepika-
tzen saiatuko direla eta "kros ikus-
garria eta entretenigarria" izan-
go dela. Hortaz, amurrioarrak eta 
aiaraldearrak abenduaren 11n 
Reforrera bertaratzera animatu 
dituzte, ez soilik korrika egitera, 
baita txapelketa ikustera eta ko-
rrikalariak animatzera ere.

herriko plaza

DENBORAPASEN SOLUZIOAK Sudoku, hitz-gurutzatu eta hitz gezidunen soluzioak webgunean ikusgai: http://www.aiaraldea.eus/users/denborapasak

Zozketa

ERRAZA

Denborapasak
OSO ZAILA

Abenduaren 11an jokatuko den Amurrioko IV. Krosean parte hartzeko dortsala
Parte hartzeko sartu www.aiaraldea.eus atarian Zozketaren data: Abenduak 12, 15:00etan. 

Amurrioko IV. krosean 
parte hartzeko dortsal bat 
zozkatuko du Aiaraldea 
Komunikabideak

Yeray
Segi horrela festa guztiak alaitzen... 
eta gogoratu bizitza batzuetan 
gogorra da, baina beste batzuetan 
biguiña!

Zure lagun gustokoenak :)

Idatzi zure mezua eta bidali argazkia agurrak@aiaraldea.eus helbidera eta Aiaraldea.eus atarian plazaratuko dugu. Abenduaren 
14an argitaratuko da hamabostekariaren hurrengo zenbakia. 

@
BIDALI 
ZURE
ZORION 
AGURRA!

Sakina
BAINA BUENO LAGUUN! Gaur urte 
bat zaharragoa zara jeje. Oso ondo 
pasatzea eta egun zoragarria izatea, 
maitetxo!

Lagunak

Uxue
ZORIONAK UXUE!!! nire 
komadrerik onena zara, maite 
zaitut, jarraitu horrela!!

Zure lagunik onena

HEZKUNTZA FAKTORIA
KOKORIKO

Jolasa bizitza da!

Ziurrenik gaurkoa ez da gai berria izango, ziurrenik askotan 
idatzi egin dut honen inguruan, hala ere, aurreko astean jaso 
nuen esaldi baten harira, ziur nago inoiz baino beharrezkoagoa 
dela berriz ere honen inguruan hitz egitea. Bai, jolasa eta jola-
saren garrantziaz hitz egin nahi dut. Aurreko astean, “jolastu 
besterik ez dute egiten” aipatzen zuen guraso batek eskolaz kan-
poko baten inguruan. 

Jolasa haur txikien gauza da. Jolasa ez da gauza serioa. Jola-
sak ez du ezertarako balio. Jolasa denbora galtze bat da. Esaldi 
hauek dira “jolastu besterik ez dute egiten” esaldiaren atzean. 

Haur batek jolastu besterik egiten ez duenean, kontzeptu eta 
baliabide asko bereganatzen ari da. Jolasak baditu hamaika di-
mentsio eta askotariko jolasak daude. Jolasten, kontzeptu zailak 
bereganatzen dituzte, beraien bizitzan egin ditzaketen galdera 
garrantzitsuei erantzunak topatzen saiatzen dira, barruan di-
tuzten emozioak lantzen dituzte, kontzentrazio maximoa lor-
tzen dute… 

Esan bezala, jolas guztiek ez dute denerako balio, badaude tal-
de izaera lantzeko jolasak, matematikak lantzeko jolasak, hiz-
kuntzak lantzekoak, emozioak kudeatzen laguntzen digutenak, 
sormena lantzen dutenak, auto-ezagutza ekartzen dutenak…

Jolasa ez da soilik haurren kontua, jolasa beti dago presente 
gure bizitzetan. Jolasak ekartzen du ekintzak gorputzetik pasa-
tzea, jolasek kontzeptu abstraktuak edo imaginarioak gorpuztu 
egiten dituzte. Horregatik haurrek askotan jolas librean erantzu-
nak topatzen dizkiote egunean zehar gertatutakoari, edo asko-
tan errepikatzen dute ekintza bera.

Jolasik egokiena librea da, askatasunean jolasten dugunean 
guk nahi dugun horretara, baina beti marko baten baitan jo-
lasten da. Beti dago material bat, espazio bat, denbora bat eta 
harremantzeko bestelako pertsona batzuk (edo inor ez), horrek 
sortzen du jolas librearen markoa. Marko hau guk nahi ditugun 
helburuak lortzeko erabili daiteke, baina prozesua beti jolasten 
dagoenak egingo du.

"Bai, jolastu besterik ez du egiten", erantzuten diot guraso 
horri, eta hori da helburua eta nahia, jolasa bizitza baita eta 
bizitza jolasa. Garrantzia eman diezaiogun jolasari eta ez utzi 
inoiz jolasteari!

IRAKURKETA 
GUNEA

NI FEMINISTA NAIZ, ETA ZU?

Idazleak: Maria Lezaun Tola eta 
Amaia Ballesteros Lopez

Patriarkatuaren munstroa gorpuzten duen liburua da. Haurrei zer 
den ulertzeko aukera emango dien ipuina da aurkezten duguna. 
Haizearen istorian murgilduta, patriarkatua ulertzeko eta honekin 
bukatzeko gakoak emango dizkigu ipuinak.

PIPPI KALTZALUZE
Idazlea: Astrid Lindgren
Argitaletxea: Elkar

Neskatila indartsua da Pippi, haimaika istorio 
bizi dituenak. Mozolomendin bizi da, eta bestelako lagunen artean, 
zaldiek eta tximinoek laguntzen dute bere abenturetan. Abentura 
liburua da, emakumeentzako erreferente interesgarria izan daitekeena. 

IZOZKIA

 JOLAS GUNEA
EGUBERRI EGUTEGIA
AZALPENA:
Eguberri egutegia, abenduan zehar egiten den 
ekintza da. Euskal Herrian abenduaren 3an has 
gaitezke euskararen egunarekin batera eta 25ean 
bukatu Gabonekin batera.

Modu honetan bi egun garrantzitsu lotu ahal 
izango dira jolas baten laguntzarekin.

Nolakoa da egutegia? Egun bakoitzak kutxatxo 
edo sobre bat izango du. Kutxatxo bakoitzean 
zerbait egongo da ezkutatua. 

AZALPENA:
1. Esnea edo esne-gaina poltsa batean 
sartu. Azukrea bota eta nahi den 
zaporea. Txokoloatea, banilla, limoi 
zukua, kanela... 
2. Poltsa handiago batean izotzak eta 
gatza bota.
3. Poltsa handian nahasketa duen 
poltsa txikia sartu. Kontuz, ez 
nahastea izotza eta gatza gure izozki 
nahasketarekin.
4. Dena ondo irabiatu 10 minutuz eta 
izozkia egingo da.

Izozki honetarako ez da behar inolako 
makinarik ezta izozkailurik ere. 
Zientziaren laguntzaz, izozkia sortuko 
da.

Haurrek egun bakoitzean kutxa bat ireki eta barruan dagoena deskubritu dezakete.
Sormena apur bat erabilita, kutxa barruetan ez du zertan egon behar zerbait 
materiala, familian egiteko planak izan daitezke, opari handiago baten parteak 
(25ean jasoko den opari handiago horrena), animatzeko hitz edo keinu politak...
Jolas bat ere izan daiteke. Euskararen egunean hasita, euskara izan dezake 
eguberriko egutegiak ardatz eta kutxaxoetan, hitz bat agertu eta egunean hitz 
hori erabili beharra izan daiteke jolasa. Edo hitz bat tabu bilakatu familian... 
Hamaika jolas eta adibide egon daitezke, sortu zurea eta gozatu etxean!

SOLUZIOAK

Fernando Fontes

Kontra

Tellería 2, Laudio (Araba)
94 672 65 43// info@

grafi ksarea.ecom

EGUNKARI HAU LAGUNTZEN DUTE:

Kontra

Fernando Fontes

Zer egiten duzu Portugalen?
Irailaren hasieran iritsi nintzen 

Portugalera eta, egia esan, bihoz-
kada batengatik nago hemen, in-
tuizioz. Hasiera batean Italiara 
joatea pentsatu nuen, herrialdea-
rekiko dudan lotura estua eta Ita-
lierako B2-a atera berri nuela apro-
betxatuz. Baina, leku berriak, kul-
tura eta hizkuntza berriak ezagu-
tzeko une egokia zela sentitzen 
nuen. Hemen nago Erasmusa egi-
ten, Zuzenbide Graduko 4. mai-
la ikasten, portugesez, gainera.

Coimbran ari zara erasmusa 
igarotzen, nolako hiria da? 

Coimbra Europako ikasle-hi-
ri berezienetariko bat da, Portu-
galeko Salamanka bezala. Iritsi 
nintzen lehen unetik konturatu 
nintzen nolako garrantzia duten 
ikasleek hemen; 20.000 ikasleko 
komunitate bat gara hiri txiki ba-
tean; beraz, unibertsitateko bizi-

tza eta gazte-giroz beteta dago. Gi-
roa izugarria da eta jendea oso ire-
kia eta abegitsua. Hemen bi fes-
ta handi egiten dira: bat ikasturte 
hasieran; 'Latadak'; eta beste bat 
ikastaroaren bukaera gisa: 'Que-
ma Das Fitas'. Festa sakratua da 
haientzat, horregatik ulertzen 
dugu elkar hain ongi. Unibertsi-
tate honetako bizitza fi lmetakoa 
da; ikasleak Harry Potter estilo-
ko kapekin doaz eta gaur egun gor-
detzen segitzen diren tradizio mi-
lenario bitxiak betetzen dituzte. 
Horrez gain, bizitza oso erosoa 
da; hiri polita eta dibertigarria.

Nolakoa da zure egunerokota-
suna bertan?

Coimbrako bizimodua eta gai-
nerako Erasmus hiri ohikoen bi-
zimodua oso desberdinak dira. 
Hemen ikasleok ez gara pisuetan 
bizi, baizik eta 15 pertsona ingu-
ruko etxe handietan antolatzen 

gara, eta horrek jende ezberdina 
ezagutzeko aukera ematen digu. 
Errepublikak, okupatutako ikas-
le-elkarte egoitza eta kultura ani-
tzeko gune bihurtu dira, eta ber-
tan espiritu iraultzailean eta izae-
ra irekian oinarritutako jarduera 
eta tailer ugari egiten dira, Gaz-
tetxe baten antzera. Eguneroko-
tasuna fi lmetan islatzen den bi-
zitza unibertsitarioaren parekoa 
da; jaiak etxe erraldoietan egiten 
dira, fakultateen barruan, eta he-
men unibertsitatearekiko atxiki-
mendua ahobatezkoa da. Fakulta-
te bakoitzak bere desfi leak egiten 
ditu, bere sinbolo, karroza eta jen-
detzarekin, ereserkirik zaharre-
nak oihukatuz. Gau-bizitza han-
diko hiria izateaz gain, Coimbrak 
plan eta aisialdi-eskaintza amai-
gabea eskaintzen du. Ni, adibi-
dez, astean zehar egunero atera-
tzen naiz farran, igandean izan 
ezik, noski. Kirolari dagokionez, 

astean behin futbolean entrena-
tzen hasi naiz.

Zeintzuk dira ikusi dituzun 
desberdintasun nagusienak?

Gehien harritu nauena ikasleei 
hemen ematen zaien heroi-ai-
torpena da. Eminentzia gisa tra-
tatzen dituzte. Nire ustez, Eus-
kal Herrian ez gara hain elitistak 
norbait ikasteagatik edo ez ikas-
teagatik epaitzeko orduan, izan 
ere, haiek askotan prestigioaren 
arabera jarduten dute. Bestalde, 
uste dut ikasle-komunitateak kon-
tzientzia sozial eta politiko han-
dia duela; greba, ekitaldi eta hi-
tzaldiak oso ugariak dira, eta na-
bari da gauzak aldatu nahi dituen 
jendea dela. Zentzu horretan, Eus-
kal Herrian dugun kontzientzia 
gogorarazi dit. Horrez gain, izu-
garri dut faltan poteo-kultura ta 
euskal gastronomia... Hemen asko 
edaten da, baina eserita.

Xabier Egia 
Arriola
JAIOTERRIA
AMURRIO (2001)

BIZILEKUA
COIMBRA

BIDAIAREN XEDEA
ZUZENBIDE GRADUKO IKASKETAK EGITEA 

Aiaraldetik mundura
PORTUGAL

DESKRIBAPENA

Portugalgo Errepublika 
Europako hego-
mendebaldeko estatua da. 
Herrialdea diktadurapean 
egon zen 1933tik eta 
1974ra arte. Urte hartan 
Krabelinen Iraultza izeneko 
matxinada baten ondoren, 
Oliveira Salazar diktadoreak 
hasitako erregimena erori 
eta egungo errepublika 
aldarrikatu zuten.

AZALERA

92.212  kilometro koadro.

BIZTANLEAK

10,3 milioi biztanle.

HIZKUNTZAK
Portugesa da hizkuntza 
ofi ziala.

“Coimbrako egunerokotasuna filmetan islatzen 
den bizitza unibertsitarioaren parekoa da”

Argitaratzailea: 
Aiaraldea Kooperatiba Elkartea
Tirada: 10.000 ale. 
Maiztasuna:  Hamabostekaria
Lege gordailua:  BI-1230-2013 
Posta elektronikoa:
egunkaria@aiaraldea.eus
agenda@aiaraldea.eus
erredakzioa@aiaraldea.eus
Publizitatea: publizitatea@aiaraldea.eus
Tlfnoa: 688 62 53 94
Helbidea: Errotari kalea 4-8 pabilioia, 
Laudio. Araba. 01400
Telefonoak: 94 656 85 54/688 62 59 00
Web-gunea: www.aiaraldea.eus
ERREDAKZIO OHARRA: Aiaraldea 
Aldizkariak ez du bere gain hartzen 
iritzi artikuluetan, zein egindako 
elkarrizketetan adierazitakoaren 
erantzukizuna.

ESKER BEREZIAK BANATZAILE 
BOLUNTARIOEI:
Sofi a Cisneros, Aitziber Alava, Josu 
Zabala, Iraia Pereiro, Genma Corbella, 
Endika Arribas, Christian Alemany, 
Gartzen Garaio, Aitor Fernandez, 
Jon Catalan, Iñaki Larrakoetxea, Jabi 
Asurmendi, Lander Ria, Xabi Ugalde
Alberto Gutierrez, Eunate
Ekhiñe 


